
Rai ka JHADC ban pyntrei kam noh ïa
ka jinglum khajna da ki Dolloi

Jowai, Rumphang:

Ka Jaintia Hills Autonomous District Council

( JHADC) ka la rai ban pyntrei kam noh ïa ka jinglum

khajna da ki Dolloi hapoh ki Elaka jong ki.

Haba ïadei bad katei ka rai jong ka JHADC, ki 3

ngut ki MDC ka BJP bakynthup ïa u Bah Dawan

Lyngoh, u Bah Lakhon Biam bad u Bah Krison

Langstang ki la pynpaw ka jingpyrshah jur ïa ka jingbuh

khyrdop (Check Gate) da ka Executive Committee ka

JHADC hapoh ki Elaka. "Ngi pynrem jur ïa ka jingbuh

khyrdop (Check Gate) da ka Executive Committee

jong ka JHADC ha man la ki Elaka namar kan ktah ïa

u duk u rangli," la pynpaw ki MDC ka BJP.

"Ka EC jong ka JHADC kam nud ban buh khyr-

dop ne 'Monitoring Gate' ha ki karkhana dew bilat kiba

la kamai da ki klur tyngka na kane ka ri lum Jaintia

kumta ki la phai khmat kumno ban buh sha ki thaiñ

nongkyndong da kaba pyndonkam ïa ki dolloi ban ïoh

lad ban buh ha man la ki Elaka", la ong kitei ki MDC

BJP. Kitei ki MDC ki la khot ïa ki nongshong Shnong

ka rilum Jaintia ban ia mih madan ban pyrshah ïa kane

ka jingthmu jong ka JHADC kaba lute na u paidbah da

kaba buh ïa kine ki khyrdop sha ki Elaka ban khrong ïa

ki jingkamai ba rit ba ria jong u paidbah.

Kyrshan sa ka seng ki Auto Truck ïa
ka jingïakhih ka MJACCV

Nongstoiñ, Rymphang:

Ka seng jong ki Nongñiah Auto Truck na sor

Nongstoiñ, kata ka Nongstoiñ Region Auto Truck

Owner & Driver Association (NRATODA) ka la shim

ïa ka rai ban ai jingkyrshan ba pura ïa ka jingïakhih jong

ka seng ki nongñiah kali kamai kiba don hapoh ka sha-

tri jong ka MJACCV kaba la dawa ïa ka sorkar ban

pynhiar dor ïa ka petrol bad diesel.

Haba kren sha ki lad pathai khubor, u Bah M Snar

President ka NRATODA West Khasi Hills u la ong,

kane ka jingai jingkyrshan jong ka association ïa katei

ka jingïakhih, kam dei tang ka rai, hynrei ka la dep ruh

ban ïa shim bynta ïa ka jingsangeh kamai naduh ba la

khot ïa kane ka jingïakhih da ka MJACCV.

Shuh shuh u la ong ruh ba na ka liang ka 'associa-

tion' ka kyrpad ïa baroh ki trai kali bad nongñiah kali

ban ïashim bynta lang ha kane ka jingïakhih. U Bah

Snar u la ong ruh ba ka seng ka dawa jur ïa ka sorkar ba

kan shah shkor ïa katei ka jingdawa jong ki nongñiah

kali kamai na ka bynta ka bit ka biang jong ki paidbah.

Ïoh kurup ïa u shñiuh briew ba shongdor
haduh T. 1.80 klur

Shillong, Rymphang:

Ki shipai ka tnat Assam Rifles ki la ïoh ban kurup ïa

120 byrni u shñiuh briew ba shongdor kumba T.1.80

klur (Shi Klur Phraphew Lak) na kawei ka jaka kaba

don ha Mizoram.

Katkum ka khubor ba la ïoh na ki shipai, la ong ba

ki shipai Assam Rifles jong ka Serchhip Battalion ki la

ïoh ban kurup ïa kitei ki byrni ba don da u shñiuh briew

na kawei ka jaka ba la tip kum ka Chhungte ha ka Sngi

U Blei. Ha katei ka jingkurup, la don lang ki shipai

Assam Rifles bad ki bor jong ka tnat Customs na

Champhai District.

Eastern Got Talent Season- I, 2 lak ka
pisa bad 2 tylli ki Scooty 

Shillong, Rymphang:

Ka kynhun jong ka (MCDMS) kan pynlong ïa ka

jingïakop shad bad rwai kynhun (group) bad marwei

(solo) lynga ka 'Online Video' ha ki Mobile No.

8794541525/8837292373/7005110089/7641920853

bad kan kut noh pat ha ka 18 tarik u bnai Lber. Ki

nongshad bad ki nongrwai kiba jop kin ïoh ïa ka khus-

nam mar kawei ka scooty. Ïa ki nongshad bad ki nongr-

wai kiba ar balai, kin ïoh da ka song pisa, na ka bynta ki

'top finalist' kin ïoh da ki tiar. Ka jingthmujong ka

Society ka dei ka lynti ban kyntiew ïa ki 'riewdonsap

shad bad rwai la shah sngewbha naduh kiba rit haduh

kiba heh la ka long marwei ne kynhun. Ïa ki 'top final-

ist' ka Society kan sa kdew lynti ban ïoh rung ha ka

'National Level TV Show' mynta u snem. Kumta ka

Society ka khot sngewbha ïa baroh kiba don ka mon

sngewbha ba kin phah ïa ka video ha kitei ki number

lane ban tip kham bniah phone ha kitei ki number.

Kane ka long ka kyrwoh ba la pyllait da u Organising

Secretary Madonna Cultural Diversity Modern

Society, u samla Micky Paul Mawlong.

Pynbna ka MNF ïa u kyrtong ban ïakhun
ïa ka elekshon shiteng samoi 

Aizawl, Rymphang:

Ka Mizo National Front (MNF) ha ka 8 tarik jong

une u bnai u ba mynta ka la pynbna ïa u kyrtong u ba

ka seng ka la jied ban pynïakhun ïa ka elekshon shiteng

samoi na ka thaiñ Serchhip, ka ban sa pynlong shen ha

une u snem u ba mynta. U nongai jingmut jong ka

MNF u ba dei ruh u myntri ka tnat 'rural development',

u  Lalruatkima u la ïathuh ba hadien ka jingïalang ba ka

seng ka la pynlong hapoh ka jingpynïaid ka jong u

Myntri Rangbah Zoramthanga, ka la jied ïa u

Vanlazawma u ba dei ruh u 'treasurer' jong ka seng bad

kumjuh u MP barim ka Lok Sabha u ban ïakhun ïa

Shillong, Rymphang:

Ka Meghalaya & Greater Shillong

Progressive Hawkers and Street

Vendors Association, (MGSPHSVA)

ka la phah dorkhas sha u Myntri

Rangbah ka jylla, u Conrad K. Sangma

halor ka jingeh ba ki nongtrei-nongbyl-

la sngi bad ki nongshong shnong ka

jylla ki ïakynduh.

Ka MGSPHSVA ne ka Seng ki

nongdie madan ka la pynlong ruh ïa ka

jingïalang ha ka 8 tarik mynta u bnai ha

nongbah Shillong ban ïakren bad

ïapyrkhat sani halor ka jingeh ba ki

nongtrei-nongbylla sngi bad ki nong-

shong shnong ki ïakynduh ha kine ki

khyndiat sngi na ka daw ka jingsangeh

treikam ki taksi, ki bos bad kiwei ki kali

kamai. Ka jingïakhih bad jingsangeh

treikam jong ki kali kamai ka la ktah

shibun ïa uba bun balang khamtam ïa ki

khynnah skul bad samla pule kiba la

shem jingeh ban poi sha ki jaka pule

jong ki.

Kumta ka MGSPHSVA ha katei ka

jingïalang, ka la pynpaw ba ka

jingsangeh treikam bad jingïakhih jong

ki kali kamai ka long kaba shong nia

bad kaba don nongrim. Ka Seng ha

kawei ka liang ka sngewlyngngoh shi

katdei halor ka jingoh khajna ka Sorkar

na ki taksi, ki bos bad ki kali kamai na

bynta kito ki bnai kiba khangdam ha ka

por ka khlam COVID-19.

Haba kdew ba ki 9-10 bnai ba la leit

ki la long ki por kiba eh ia ki nongtrei-

nongbylla sngi, kynthup ïa ki kali

kamai, ka seng ka la ong ba dang ha

kine ki khyndiat sngi ka Sorkar ka la

weng ïa ka hukum halor ki "odd" bad

"even" ha kaba ïadei bad ki kali kamai.

"Da ki bun tylli ki bnai ha ka por ka

khlam COVID-19, ki nongñiah taksi,

bos ne kali kamai bad ki trai kali ki la

shu im syrtok namar ba ki lah ban

kamai tang khatar sngi ha ka shi bnai.

Katba ka bai umphniang ka kiew man

la ka por bad ka Sorkar pat ka oh bad

shim beit ïa ki khajna kumba ka ju shim

ha ki por ba bha pyrthei," ong u Bah

Shane Thabah, General Secretary ka

MGSPHSVA ha ka kyrwoh ba la phah

sha u Myntri Rangbah.

Haba pynkynmaw ba ka Sorkar Jylla

ka la pynbna ban ai jingïarap pisa ia ki

nongbylla sngi ha ka dor hynñiew spah

tyngka shi taïew na bynta lai taïew, utei

u nongïalam u la ong ba kiba bun ki

nongbylla sngi kim shym ïoh ia katei ka

song ïarap hynrei ki heh saipan bad ki

nongkhaïi ba heh bai seng ki ïoh ïa kata

kaba ki khot ka "Tax Holiday" ne ka

jingpynlait ba shipor na ka jingoh kha-

jna.
"Ka Seng ka pynrem jur halor kane

ka jingleh shiliang khmat bad ka jin-

gleh shiliang, bad ka rukom synshar

kaba pyrkhat tang ïa ka bha ka miat

jong ki heh ki haiñ bad ki heh saipan,

katba ki nongbylla sngi pat ki nangliat

sha 'liew kharai jong ka jingkyrduh

tasam," u la ong.

Ka seng kaba la shim ïa ka rai ban

kyrshan ïa ki jingdawa bad jingïakhih

jong ki nongñiah taksi, bos bad kali

kamai, ka dawa na ka Sorkar ka dei ban

khot ïa kren mardor ia ka Seng ki

nongñiah kali kamai bad trai kali.

Haba dawa na ka Sorkar ban sangeh

oh khajna na ki kali kamai na ka bynta

u snem 2020, u Bah Thabah u la ong ba

ka jingpynkiew ïa ka bai umphniang

(petrol/diesel) ka long ban ïoh lum

kham bun ka khajna, hynrei u la buh

jingkylli ba ha kano ka rukom la lum ïa

ki khajna? Katno la lah ban lum? Bad

kumno la pynlut ïa kita ki jing?oh na ka

khajna ba la lum? Ka Sorkar ka dei ban

kren shai bad ai ka jingpyntip kaba shai

kdar sha ki nongshong shnong, u la

ong.

Halor ka jingshalan dewïong beaiñ,

ka seng ka la pynsngew ba ka Sorkar ka

dei ban pynbeit mardor ïa katei ka kam

bad ka dei ban daiñ kuna ruh na kito ki

nongtih bad nongkhaïi dewïong beaiñ.

"Ka kuna bad ka khajna kaba ïoh

lum dei ban mang bad shna kyrpang ïa

ki skhim ban ïarap bad kyrshan ïa ki

nongñiah kali kamai, nongtrei ïing-

briew, ki nongdie madan bad ki

nongtrei nongbylla sngi bad ban

pynbha ïa ka koit ka thiah bad ka pule

puthi kaba long kyrpang na bynta ki

nongshong shnong baroh," ong u

General Secretary.

Shuh shuh ka seng ka dawa na ka

Sorkar ban thaw ïa ka mat treikam kaba

shai halor ki kali kamai kum ki taksi, ki

bos bad kiwei ba longtrai ne pynïaid da

ki 'riewshimet bad kane kan kynthup ïa

ki lad jingïada bad ki hok jong ki nong-

bylla kiba bylla bad kamai ja na ka kam

ñiah kali, ka jingshngaiñ jong ki nong-

shong kali, khamtam ki kynthei bad ka

jingshngaiñ ha ka por mynmiet.
Ka Seng ki Nongdiemadan

(MGSPHSVA) ka dawa ruh ba ka
Sorkar ka dei ban siew noh bad siew
thikna ïa ka tulop jong ki nonghikai, ki
'Muster Roll', ki nongtrei EMRI 108,
ki nongtrei ka tnat ka koit ka khiah bad
ka dei ruh ban pynkiew noh ïa ka bai
bylla sngi (minimum wage) jong baroh
ki nongtrei bad nongbylla.

Thoh ka MGSPHSVA sha u MR halor

ka jingeh ki nongbylla sngi

Shillong, Rymphang:

Ka kynhun ki nongñiah thuk-thuk ba

la tip kyrteng kum 'The Ultimate

Legend Bikers' Association' (TULBA)

ka la pynpaw hadien ka ïoh jingujor na ki

khynnah skul ba ki la duh ban thoh ïa ki

'test' namarba kim lah ban poi sha skul

bym don kali kamai.

Haba pynpaw ba ka TULBA ka kyr-

shan ïa ka jingïakhih ki nongñiah bad

trai kali kamai, hynrei ki la kyntu ruh ïa

ka sorkar Meghalaya Democratic

Alliance (MDA) ban khot ïakren noh ïa

ki nongïalam ka Meghalaya Joint Action

committee of Commercial Vehicles'

khnang ban pynbeit noh ïa ka dor 'petrol'

bad 'diesel' namar ka la wanrah jingeh ïa

u paidbah na ka jingbym don kali kamai.

"Ki khynnah skul bad kumjuh kiwei

ki la shem jynjar namar bym don kali

kamai bad ka sorkar ka dei ban pynsted

ban wad ïa ki lad ki lynti ban pynbeit ïa

kane ka jingdawa ban pynhiar dor ïa ka

umphniang 'petrol' bad 'diesel'," la ong u

Bah Seiborlang Lyngdoh Nonglait,

President ka TULBA Sengkmie ha ka

por ba ïakren bad ki lad pathai khubor

hynne k sngi.

U la ong ruh ba lada ka sorkar ka

dang pynslem ban shimkhia ïa kane ka

mat jingdawa jong ka Meghalaya Joint

Action committee of Commercial

Vehicles' (MJACCV), na ka liang jong ki

ruh ki long kiba kloi ban mih madan ban

ïaid paidbah da ki thuk-thuk ha kylleng

ka nongbah Shillong.

"Ki don bun tylli ki longïing ha kyl-

leng ka jylla kiba kamai da kaba bylla

sngi bad ka jingbym don kali kamai ka la

buh ha ka jingjynjar ïa ki bad ha kajuh ka

por ki la shem jingeh ruh namar ka lah

ban don ka jingkiew dor ha ki marbam

mardih," u la ong bad bynrap," Ngi ïohi

ba kumba long mynta ka sorkar MDA

kam sngap ïa ka jingud u paidbah ba ki

kwah ban pynhiar dor noh ïa ka 'petrol'

bad 'diesel'."

U la ong ruh ba ki trai kali kamai ki

shem jingeh shisha namar watla ki hap

ban siew ïa kiba bun tylli ki khajna ha

kum kane ka por ba dang shu dep ka

jingkhangdam bad mynta kiew sa ka

umphniang, bad kumta la donkam ïa ka

sorkar ban kyntiew noh ïa ka bai kali.

Halor ka jingpynhiar dor ka sorkar da

T. 2 ïa ka petrol, u la ong, "Ngim sngew

lah ban pdiang ïa kane namar ka dei ban

pynhiar beit da ki phew tyngka."

"Ka Sorkar MDA kam sngap ïa ka jingud u paidbah" 
Bun ki khynnah skul ki duh thoh 'test'

namar bym don kali kamai: TULBA 

Shillong, Rymphang:

U MLA barim ka Nongkrem con-

stituency, u Bah Ardent Miller

Basaïawmoit, u la ong ba kane ka

jingkyntiew khajna ka sorkar Meghalaya

Democratic Alliance (MDA) na ka

umphniang 'petrol' bad 'diesel' ka dei ka

rai ba long pyrshah ïa u paidbah.

"Kane ka rai jong ka sorkar jylla ban

kyntiew khajna na ka umphniang ka long

pyrshah ïa u paidbah namar ka la ktah

bha ïa ka jingim ki briew, khamtam kito

kiba wan na ki longïing baduk," la ong u

Bah Ardent uba dei ruh u Convener ka

Revolution 'Ïada La ka Ri' hynne ka sngi

lyngba ka kyrwoh.

Lah ban kdew ba watla ka sorkar ka la

pynhiar ïa ka dor jong ka 'petrol' bad

'diesel' da T.2, hynrei ka kynhun ki kali

kamai pat ki la kyntait war ïa kane bad ki

la rai ban ïai bteng ïa ka jingïakhih ka

jong ki.

Haba pynpaw ba kane ka la ktah ruh

ïa ka ïoh ka kot ka jylla, u la ong ba ka

jingpynshai ka sorkar haba ïadei bad ka

rai ban khrong khajna na ka umphniang

ka long ka bym lah ban pdiang satia. U

Bah Ardent u la ong ruh ba ka long kaba

sngewsih ba ki paidbah ki hap ban mih

sha surok ban ïakhih khnang ba ki jing-

dawa jong ki kin urlong bad kane ka dei

na ka daw ba ki briew ba don ha ka bor

kim shimkhia. Haba kyrpad na ka sorkar

ba kan nym pynlut kai ïa ka pisa u paid-

bah, u la ong, "Ka sorkar ka dei ban weng

noh ïa baroh kito ki briew ba la ithuh

kum ki 'political appointees' ba kynthup

ïa Chairman, Co-Chairman, Vice-

Chairman ha ki Board bad Corporation

bad kumjuh ïa ki 'political advisers'."

Ban kyntiew khajna na ka umphniang ka dei
ka rai pyrshah paidbah da ka sorkar: Ardent 

Shillong, Rymphang:

Ki nongïalam ka All Meghalaya

Labour Association (AMLA) haba kyr-

shan ïa ka jingïakhih ba kiew ka dor

'petrol' bad 'diesel' ki la pynpaw ruh ïa ka

jinglyngngoh ba la pynhiar ïa ka dor

umphniang tang da T.2 da ka sorkar.

"Ka jingbym don kali kamai ka la

ktah bha ïa ki nongbylla sngi kiba ju trei

ha ki ïing briew namar haba ki sah jngai

kim ïoh shuh ban poi sha la ki jaka trei

namar kim ïoh kali bad kumta ka sorkar

ka dei ban pynbeit noh mardor ïa kane

bad pynhiar noh ïa ka dor 'petrol' bad

diesel'," la ong u Bah Danny Dunai haba

ïakren bad ki lad pathai khubor hynne ka

sngi.

U la ong ba ka sorkar ka la pynhiar ïa

ka dor umphniang tang da T.2 bad kane

ka long kumba pynhiar dor tang ban

thied shikyntien u kwai lane ka jingpruid.

"Ka sorkar ka dei ban pynhiar shuh ïa

ka dor na ka T.2 bad ka dei ban khot

ïakren noh mardor ïa ki nongïalam ka

MJACCV, khnang ban lah pynbeit noh

ïa kane ka mat," u la ong.

U la ong ruh ba na ka liang ka seng ka

long kaba kloi ban ïatreilang bad ka seng

MJACCV.

Ka jingpynhiar dor T. 2, ka long
kumba pynhiar dor tang ban

thied shikyntien u kwai: AMLA  

Aizawl, Rymphang:
Ki heh sorkar jong ka jylla Mizoram

ha ka 8 tarik jong une  u bnai u ba mynta
ki la pyntip ba ha u snem 2020, ki la don
haduh 1,300 tylli ki jingjia pluh khlaw
ha ka jylla. Na ki 1,300 tylli baroh kitei
ki jingjia, 210 tylli ki dei ki jingjia pluh
khlaw kiba shisha bad 1,090 tylli pat ki
dei ki jingjia thang khlaw na ka bynta ka
kam rep syrti bad thang bun ( Jhum cul-
tivation). Ïa katei ka jingpynbna la pyn-
tip paidbah ha ka jingïalang ba la pyn-
long ban rakhe ïa ka taiew pyn-
sngewthuh paidbah ban teh lakam ïa ki
jingpluh khlaw ha ka jylla. Ïa katei ka
jingïalang rakhe la pynlong ha ATI audi-
torium, Aizawl ha kaba la wan ban
ïashim bynta lem ruh da u chief secretary
jong ka jylla, u Lalnunmawia Chuaungo.

Ha ka jingai jingkren ha katei ka sngi
na ka liang u Chuaungo u la ïathuh ba
watla ka Sorkar Jylla ka la shim ïa ki lad
ki lynti ban wanrah ïa ki kam rep ha ka
jylla tang ha ki jaka rep ki ban neh bun

snem, pynban dang bun na ki nongrep
jong ka jylla kiba dang pynleit ïa ki kam
rep kam riang ki jong ki lyngba ka rep
syrti bad ka thang bun. Na ka liang ka
jong u, u la ai ïa ka jingïaroh ïa ki kynun
trei mon sngewbha jong ka jylla bad ïa ki
bor pynïaid shnong kiba la lah ban ïatrei
lang bad ka sorkar jylla na ka bynta ki
kam pynsngewthuh paidbah bad kumjuh
ruh na ka jinglah ka jong ki ban ïadon
bynta lem ha ki kam tem  ding. U la
ïathuh ruh ba ha une u snem u ba mynta
(2021), ki la don 3 tylli ki jingjia pluh
khlaw ha ka jylla.

Ïa ka taiew rakhe ha Champai
Distrik pat, la ïathuh la plie paidbah da u
Myntri ka tnat 'Environment, Forest &
Climate Change' (EF&CC), u T.J.
Lalnuntluanga . Ha katei ka sngi, na ka
liang u Myntri u la ïathuh ba ka sorkar
shen kan wanrah ïa ki projek thung
dieng ha ki lum ka thaiñ Champhai dis-
trict, ïa kaba yn sa bei tyngka da ka
North East Council (NEC).

Haduh 1,300 tylli ki jingjia pluh khlaw ha u
snem 2020 ha Mizoram

Ka Jingmih na ka Financial Results kaba khlem Audit na ka bynta ka Quarter/Khyndai bnai kaba kut ha ka 31 Nohprah, 2020

KA JINGKHMIH SHA KA FINANCIAL RESULT
1. Ka rusult haneng ka dei kaba la peitbniah da ka Audit Committee bad ai jingbit da ka Board jong ka Directors ha ka jingialang ba la long ha ka 08 rymphang, 2021. 
2. Kaba mih na ka jingkheiñ jingdiah ka kynthup jong ka company ba iadei bad ka Meghalaya Power Limited (MPL) ha kaba ka company ka bad haduh 48.80%
3.  Ki jingkhein jong ka quarter ba kut 31 Nohprah, 2020 ka dei ka balancing figure hapdeng ka figure kiba bym pat audit jong ka khyndai bnai jong u ba kut 31 Nohprah, 2020 bad u bym pat khein jong u quater ba kut jong u 30 Nailur, 2020.
4. Kan nym don ka kano kano ka jingpyllait ia ki tiar ha ka por ka quater/khyndai bnai jong u bakut u 31 Nohprah, 2020. 
5. Ia ki figure jong u snem ba lah dep lah buhlang bad lah buh bha ban pynthikna ia ka jingbuhbha bad kyrpang jong kane ka por ba mynta, kumba lah bun ban long. 
6. Katei ka jingmih ka ba haneng ka long katkum ka jingmih jong ka Quarterly Financial ia kaba la ujor ha ka Stock Exchanges hapoh ka Regulation 33 jong ka SEBI (Listing Obligations and Disclosure Requirements) Regulations, 2015. Iaka rukom ba la buh jong ka Quarterly Financial results lah ban ioh na ka website
jong ka Stock Exchange websites www.nseindia.com bad www.bseindia.com bad ruh na ka website jong  ka Kompany  www.shyamcenturyferrous.com

Tarik: 8 Rymphang, 2021
Jaka : Kolkata

Da ka hukum jong ka Board
Na bynta ka Shyam Century Ferrous Limited

Sd/- 
Aditya Vimalkumar Agrawal

Director.

Ka jingioh na baroh ka Jingtreikam

Ka Jingiohnong Net Profit/(Duhnong) na bynta ka por (hashwa ka khajna, laitnoh kiwei ki mar bad lane ki mar
kiba kham pher)

Ka Jingiohnong Net Profit/(Duhnong) na bynta ka por (hashwa ka khajna, laitnoh kiwei ki mar bad lane ki mar
kiba kham pher)

Ka Jingiohnong Net Profit/(Duhnong) na bynta ka por (hadien ka khajna, laitnoh kiwei ki mar bad lane ki mar
kiba kham pher)

Ka Jingiohnong Net Profit/( Duhnong) hadien ka khajna bad ka share jong ka jingiohnong /( Duhnong) jong kiba iatreilang 

Baroh ki jingioh na ka bynta ka por (kynthup ia ka jingiohnong /( Duhnong) na bynta ka por hadien jong ka kha-
jna  bad kiwei ki jingiohnong hadien jong ka khajna)

Ka Paid up Equity Share Capital (Face Value kaba ` 1/- iwei)

Ka jingiohnong ha manla kawei ka Share (kaba long. `1/- iwei)

-Basic & Diluted (Kaba khlem shim lut baroh) (` )

Quarter ba kut Khyndai bnai ba kut Snem ba kut Quarter ba kut Khyndai bnai ba kut Snem ba kut

31.12.2020
(Khlem Audit)

30.09.2020
(Khlem Audit)

31.12.2019
(Khlem Audit)

31.12.2020
(Khlem Audit)

31.12.2019
(Khlem Audit)

31.03.2020
(Ba lah Audit)

31.12.2020
(Khlem Audit)

30.09.2020
(Khlem Audit)

31.12.2019
(Khlem Audit)

31.12.2020
(Khlem Audit)

31.03.2020
(Ba lah Audit)

31.12.2019
(Khlem Audit)


